
Israel-i Rafah tent camp amak,
linük balalai aitsür

French Open: Jannik Sinner
tanabuba round-i iogo

Kolkata, May 27, 2024
(Agencies): Cyclone Remal
ajanga West Bengal nung teraksa
jenti bentsür arutsüogo aser
lendong balala nung nisung 6
asüba osang angazüker.

Deobar aonung nungi West
Bengal tzükümlen aser
Bangladesh nung Cyclone Remal
süia liasü.

West Bengal nung ki 29,500
jungnüa raksaogo aser nisung
207,060 tashi rescue camps
nung anien. Iba osang zülu tashi
nung nisung 77,288 tashi rescue
camps nung dang lir.

State kübok tesem balala
nung süngdong noklang aika lao
aser iba ajanga lenmangtem
noktangba den kiojen aika
raksatsüogo. Police aser NDRF-
i lenmangtem lapoktsü atema
inyakdar.

Deobar anüngdang nungi
Kolkata airport nung tayimtsü
senzüba anena liasü saka tanü
anüngdang nungi lapokogo.

Kolkata nung atsü achidang
nisung ka asü aser South 24
Paraganas nung nisung ka
süngdong laoa akoset. Ano Purba
Bardhaman nunga nisung ana
light agi puset aser Canning nung
nisung ka süngdong laoa yirur
mozü kidang anepaludar.

Chief Minister Mamata

Banerjee-i tensa osang
metetpelaba sülen cyclone Remal
ajanga teraksa jenti bentsür
aruogo ta ashi.

Laisa senotsü teyari agütsüba
osang metetdaktsü aser election
Model Code of Conduct
tembangba sülen yaritsü
nangzükogo.

Deobar aonung 8.30 ako meta
cyclone Remal ali atong. Yasüng
West Bengal kübok Sagar Island
aser Bangladesh kübok
Khepupara tsüngda cylone tonga
arudang mopung 135 kmph aon.

"State sorkari nübortem
lendong nungi kümzüka alitsü

atema akokba tashi mapa
inyakdar. Kümshia asenoki alima
lendong balala ajurutsüsa
akümer. Taküm Cyclone 'Remal'
ajanga teraksa jenti bentsür
aruogo" ta CM Mamata-i ashi.

Tasüba ajuruba kibongtem
nem senotsü teyari agüja atatsü
aser election model code of
conduct tembangba sülen alu
aser kiojen raksar nem teyari
agütsütsü, ta lai ashi.

Ghonda 21 tashi Kolkata
airport shibangba sülen
Hombarnep 8.59 ako nung
IndiGo meyong Kolkata-Port
Blair tayimtsü apusoa ao. Külen,

Cyclone Remal ajanga West Bengal nung teraksa jenti bentsür aruogo

New Delhi, May 26, 2024
(Agencies): Lok Sabha election
tembangba sülen Centre sorkari
Manipur nung teti atema yimjung
bener arutsü asoshi mapa
inyaktsü ta Union Home Minister
Amit Shah-i ashi.

Centre sorkari Meitei aser
Kuki nunger tsüngda temulung
melemtepba agientsü meranger,
ta pai ashi.

Meitei aser Kuki nunger
tsüngda rara ya kin nung
ajemdaker lir anungji tashi agi
mekoktettsü ta Amit Shah-i ashi.

"Iba tebilemtsü ya ozüng
alema inyaksangshiba mesüra
kiralongraba indang masü. Iba
tebilemtsü ya kin nung ajemdaker
lir aser tashi amshiba ajanga
mekoktettsü" ta pai ashi. Manipur
nung rara anendaktsütsü asoshi

sorkari tashi benshitsü asü koda
ta osangbenertemi
asüngdangdang pai iba ya langzü.

Kin ana tsüngda olemtep
maliba aser temulung
melemtepba ajanga rara adok ta
Union Home Minister-isa ashi.

"Asenoki tensa
süngjemdaktsütsüla. Mapang
talangka agia iba ya angatetteptsü.
Onoki kanga meranga inyaka aru
saka elections ajuruba ajanga
atsülangtsüsa akümer" ta Shah-i
ashi.

"Kin anaprong nungi
lennirtemi pei pei kin mesüra pei
pei yimtenyimli indang dang
jembir, saka election tembangba
sülen sorkari iba nung temulung
agütsütsü. Tarutsü nungbo ozüng
alema meinyaktsü ni amanger" ta
Union Home Minister-isa

metetdaktsü.
Manipur nung Meitei nungeri

Scheduled Tribes jenjang
meshiba anema May 3, 2023 nü
Manipur nung lisopurtemi
sentong ka agiba sülen tensa
raksatsüsa aküm.

Iba tatalokba sülen nungi kin
o kin tsüngda rarayonga arudang
sepaitem dena nisung 220 tema
süogo.

Manipur nung 2017 nungi
BJP-i aniba sorkar kati yimsü süa
arur.

Manipur nung Lok Sabha
constituency ana lir- Inner
Manipur aser Outer Manipur.
Taküm election nung BJP-i Inner
Manipur nung toktep aser Outer
constituency nung parnoki Naga
People's Front (NSF) candidate
pusema nungita liasü.

tanep 9:50 ako nung Guwahati
nungi SpiceJet tayimtsü ka arua
anen ta Airports Authority of
India (AAI) ketdangsür kati ashi.

Cyclone Remal ya
anüdoklentip tsütsü aotsü aser
taruba ghonda 3 sülen yipru ka
dang akümtsü ta IMD-i ashi.

Assam kübok district 7 nung
tzünglu kanga arutsü 'red alert'
aser district 11 nung 'orange alert'
sangdongogo.

IMD-isa Assam aser tanga
northeast state tem nung Hombar
aser Mongulbar anogotem
tzünglu kanga arutsü
metetdaktsüogo. Iba mapang

mopung 40-50 kmph tashi
aontsü ta parnokisa ashi.

Deobar nikongdang Prime
Minister Narendra Modi-ia
cyclone Remal atema senden ka
ayonga amen. Iba senden nung
National Crisis Management
Committee-i pa den osang
lemsatep aser parnoki West Bengal
sorkar den osang agitepdar.

West Bengal kübok North and
South 24 Parganas aser East
Midnapore district tem nung
mopung agi kilem ondok, electric
poles raksatsü aser süngdongtem
laodaktsü. Külen, Kolkata nung
tesem aika tzü agi metsüngbanga
liasü.

West Bengal sorkari Deobar
nikongdang tzükümlen aser
lendong ajurutsüba tesemtem
nungi nisung lakh 1.10 shi ka
cyclone shelters, schools aser
colleges nung aniena liasü.
Sorkari South 24 Parganas
district talisa Sagar Island,
Sundarbans aser Kakdwip nung
alirtem anien.

Bangladesh nunga cyclone
Remal ajanga nisung 16 asü aser
nisung million 15 shi power mali
lir. Bangladesh nung mopung
tesashi 120 kph tashi aon aser
tzünglu kanga aruba ajanga
yimtsüng noklang aika
metsüngbanga lir.

New Delhi, May 27, 2024
(Agencies): June ita nunga state
aika nung heat wave ka süitsü ta
India Meteorological Department
(IMD)-Ii Hombarnü
metetdaktsüogo.

"Taküm June ita India
anüdoklentip tsütsü tesemtem
dak alaka tanüngba tesem
ajungalen kanga tatsük asütsü.
State teimba nung above-normal
monthly maximum temperatures
asütsü saka anüdoklentip tsütsü
nung dang below-normal
temperatures asütsü" ta IMD-i
ashi.

IMD-isa heat waves mapang
tientet rogotem aser temang
nung timtem alirtem kanga
kümdanga alitsü metetdaktsüogo.

Anü kanga tsüka apoba ajanga
kiojen nung kongshir aser tzü
kongadoker. Ketdangsürtemi
cooling centres lapoktsüla aser
jilatem nung tatsük ajemtsü
atema osangtem prokshitsüla ta
IMD-isa ashi.

Anü tsüka apodang tzü peria
ajemtsüla, temekong nung
kazütsüla aser tashi endoka mapa
tasak meinyaktsüla ta IMD-isa
metetdaktsüogo.

Agartala, May 27, 2024
(Agencies): Hombarnü Tripura
nung tzünglu kanga aru aser
tsüngsang majungba ajanga
Agartala airport nungi tayimtsü
11 athi.

India Meteorological
Department (IMD)-i district
ana- Sepahijala o Gumati nung
'red alert' aser tanüngba district
6 nung 'orange alert'
sangdongogo.

"Tripura nung Hombarnü
average rainfall 40.73 mm aru
aser West Tripura district
nungbo 59.50 mm arua liasü.
Süngdongtem laoba aser
lenmangtem noktangba dak

alaka nisung asüba mesüra
teraksa anguba osang kecha
mali" ta Revenue department
ketdangsür kati ashi.

"Hombarnü cyclone Remal
ajanga MBB Airport nungi
tayimtsü 11 flights tashi thiogo.
Mopung kanga tesashi aonba
ajanga Agartala-Delhi tayimtsü
ka Guwahati airport-i yok" ta
MBB airport director K C
Meena-i ashi.

"NFR-i Hombar aser
Mongulbar asoshi train ishika
athi saka tensa tajungba akümba
agi tanü nungi train senzür" ta
Transport department
ketdangsür kati ashi.

India nung June ita 'heatwave' süitsü

Tripura nung tzünglu kanga aru

Centre-i Meitei-Kuki temulung melemtep agientsü: Amit Shah

New Delhi, May 27, 2024
(Agencies): Political party temi
parnok election manifesto nung
nangzükba onüktemji election
laws kübok ochimashi mapa
masü ta Supreme Court-i tanü
ashi.

Chamrajpet  Assembly
Constituency nungi voter kati
Congress candidate ka anema
ken o benokba angadangdang
Jus t ice  Surya  Kant  ase r
Justice K V Viswanathan na

adenba bench-i iba oshidang
agütsü.

2023 Karnataka assembly
election nung Congress-i parnok
election manifesto nung
nangzükba onüktemji public nem
senotsü teyari agütsütsüba
indang liasü aser ibaji election
nung tim masüba mapa ka lir ta
ken o benok.

Iba ken o ya Chamrajpet
Assembly constituency nungi
voter Shashanka J Sreedhara-i

election nung takok anguba
candidate B Z Zameer Ahmed
Khan anema benoka liasü.

Indian National Congress
(INC) party indang manifesto
nung guarantee 5 agütsüba ya
ochimashi inyakyim lir ta
Sreedhara-i SC dang ashi.

Indian National Congress
indang guarantees 5 ji social
welfare policies ama züngshitsüla
ta taoba nung Karnataka High
Court-ia shia liasü.

Election manifesto nung nangzükba ya ochimashi mapa masü: SC

West Bengal nung NDRF ketdangsürtemi süngdong laoba sülen tsüngdokba noksa nung angur.

MMC Ward 7 Kumlong nungi tetsür candidate tanabuba sangdongogo

Dimapur, Monupii/May 27
(TYO): Nagaland nung Urban
Local Bodies (ULB) elections
agitsü mapang tonga arur aser
jila balala nungi iba election
nung tokteptsü nüburtem kanga
mazüngi nübuyima osang
angashir. Kasaji Mokokchung
Municipal Council atema
Kumlong Ward No. 7 nungi
tokteptsü atema nübu tejen
Arenmongla-i sangdongogo.
MMC kübok Alempang, Artang,
Sungkomen, Penli aser
Marepkong ward tem den Ward
7 (Kumlong) ya tetsür asoshi
wazüka yuja lir.

Arishi küm 53 tain
Arenmongla (Arenla Pongen)
ya tanur ana tetsü lir aser
Kumlong Ward nung soa intet

aser la takum tepiyong yangji lia
arur. La ya Mongchen yimdak
nungi lir aser la kinungbo ya
Waromung nunger Imtiangshi lir,
ta osang ka ajanga ashi.

Arenmongla-i yimtenren
tsütsü Naga conservation
regional politics nung tera yanga
lir aser 2003 küm nungi regional
party nung lenir ama inyaka
arur. La 2018 küm Nationalist
Democratic Progressive Party
(NDPP) nung aden aser ULB
elections nung NDPP ticket
amer tokteptsü tejangraba lir
aser party ketdangsürtem den
iba atema jembishinüa arur, ta
osang ajanga ashi.

Kumlong Ward ya tetsür
reservation küboki aitra
tokteptsü temulungtetba nung
Arenmongla liasü aser lai
imlaba ama lar ward ya tetsür
asoshi wazüktsünung
Tsüngremi la nem nübur
tenzüktsü asoshi maongka
agütsüba ama bilemer.

"Tesüiba küm 21 tashi ni
politics nung kanga yakyaka
shilem agia aru. Iba ama liyonga
arudang tajung-tamajung jenti
ajangshiogo, ajisüaka ni nübur
lenir ka ama nüburtem den teti
nokdak. Yimtenren tsütsü alitsü
ya Tsüngremi ajaba ka amai lir

aser Pa temoatsü aser
nüburtem teyari nung ni
Municipal Councilor ka ama
nüburtem tali tenzükner," ta
Arenmongla-i ashi.

Nagaland nung aliba
nüburtem asoshi tang aruya
aliba Municipal election ya
kangasa tongtipang elections ka
lir, aser iba ya ajanga nüburtemi
pei sasa telemtetba agia terenlok
mapa inyaktettsü, ta ashi.

Lai külem tenzüker teburtem
den teka amteper inyaktsü,
council nung tasü ita jembitsü,
lenla balala nungi terenlok
lenmang bushitsü aser nübur
sunepa alitsü atema inyaktsü, ta
ashi.

Iba election asoshi la indang
nübuyim yimyim ya 'For Peace,
Development and Harmony'
alitsü aser iba yimtim nung
ajemdaker lai manifesto aika
renema lir.

Laisa Kumlong Ward 7 nung
aliba nüburtem dang parnok
indang councilor ka ama MMC
nung inyaktsü atema la nem
maongka agüja vote agütsütsü
ayongzük.

Kasa Kumlong Ward nungi
aruya aliba MMC election nung
tokteptsü ta Wapangnaro Pongen-
i taoba hopta sangdonga lir.

Dimapur, Monupii/May 27
(TYO): Municipal/Town
Councils atema ULB elections
2024 agitsü aliba dak sendakba
nung gari anena ayutsü atema
Indira Gandhi Stadium (Hockey
Ground) requisition asütsü, ta
Deputy Commissioner, Kohima,
Kumar Ramnikant-i nüburtem

dang sangdong ka ajanga ashi.
Iba requisition mapang ya

June 22, 2024 nungi tenzüka
ULB election maparen
metembang tashi alitsü aser iba
mapang iba tesem nung
inyaksangshi mesüra allotment
kecha malitsü, ta sangdong
ajangasa ashi.

DC Kohima ajanga requisition totuyuba ka agütsü

Arenmongla

Kohima, Monupii/May 27
(TYO): Gorkha Youth
Association Kohima (GYAK) pur
32 buba Foundation Day sentong
ka May 27, 2024 nü agia liasü.

Iba anogomung nüngtem
nung GYAK Advisor Milan
Sunam aser tir Narayan
Bahadur-i anir executives temi
Old Age Home Kohima
semdanga liasü.

Iba mapang GYAK ajanga
yangji aliba teintet rogo shia
nem tapentsü sü lema agütsü
aser chiyongtsü tabu balala
agüja liasü.

Kasa mapang parnoki
sentong tatsüka agia teintet
rogotem atema sarasademtsü.

Kohima nung Gorkha/Nepali
lanurtem ajungtsü asoshi
inyaktsü mangdang yur GYAK

ya asür Deepak Lama lenisüba
kübok 1992 nung tenzüka liasü.

Kasa anogosa GYAK
ajanga July ita Nepali Beat
Contest aser December ita
saisapong sentong ayongzüktsü
terenemshiba lir ta metetdaktsü.

Sentong anaprong nung
shilem agitsü tejangraba tulu
nung lanurtem renemshitar ta
GYAK ajangasa ashi.

Gorkha Youth Association Kohima küm 32 jungogo

Dimapur, Monupii/May 27
(TYO): Representation of
People Act, 1951 indang Section
26 nung mela aliba ama Lok
Sabha 2024 atema General
Election agiba vote June 4, 2024
nü azüngtsü atema Election
Commission of India-i lateta
aliba atema Counting
Supervisors, Tabulators, IT
Teams, Counting Assistants
aser MTS/Grade-IV densema
ketdangsürtem shimogo, ta
Deputy Commissioner &
District Election Officer (DEO)
Mokokchung, Thsuvisie Phoji-i
sangdong ka nung metetdaktsü.

Iba maparen atema shimba
ketdangsürtem ya Election
Commission of India indang
deputation nung alitsü aser
Election Commission of India
tazüokba kübok inyaktsü ta
Representation of the People
Act, 1951 indang Section 28A
nung shia lir.

Representation of the
Peoples Act, 1951 indang
Section 26 nung ketdangsürtem
shimtsü District Election
Officer nem tashi agüja lir aser
aibelener nem kasa Act indang
Section 134 kübok temerenshi
alitsü, ta sangdong ajanga ashi.

Counting personnel ama
shimertem training nung adentsü
memulunger nema kasa
temerenshi agütsütsü, ta ashi.

Micro- Observers, Counting
Supervisors, Tabulators aser
Counting Assistants atema
training ya May 30, 2024
anüngdang 11:00 ako nungi
tenzüka Town Hall,
Mokokchung nung agitsü.

Iba den külemi parnok ya
vote azüngba anogo (June 4,
2024) anepdang 6:00 ako nung
vote azüngba tesem (DC indang
Conference Hall) tonga arutsü
metetdaktsür, ta sandong
ajangasa ashi.

DC Mokokchung-i Lok Sabha elec-
tions vote azüngtsü nübu shimer

Dimapur, Monupii/May 27
(TYO): Tir tasenba
Yapangnaro Longkumer-i anir
Film Association of Nagaland
(FAN) team tasen ka tentetogo.
Team tasenba nungya vice
president Tiakumzuk Aier,
general secretary Athe Rhi,
finance secretary Gaichungpou
Gonmei, assistant finance
secretary Vibuo Seyie aser
press secretary Imnasenla Vero
aser Supongnukshi Pongener
alitsü.

Film Association of
Nagaland ya Nagaland nung
aliba film industry nung alirtem
lungjemer tentetba alitsü. FAN
ya 2018 küm tentet aser non-
governmental aser non-profit
organization ka ama register süa
lir, kong züngsem 50 shi lir.

Iba association nung
filmmakers, cinematographers,
editors, actors, videographers,
scriptwriters, sound technicians
aser ano aika lir.

Skill development, otsü
ashiba ajanga film nung sendaka
alirtem asendenshitsü nükjidong
nung iba association ya tentet
aser parnokisa cinema,
documentaries, short films,
feature films aser danga
cinematic forms tajungba
kumdaktsütsü asoshi inyaker.

Film Association of
Nagaland ajanga Directorate of
Information & Public Relations,
Nagaland den lungjemer 2019
küm October 31 nungi
November 1 tashi 2nd Nagaland

Film Festival ayongzüka liasü.
Iba benjongmung nung North

Eastern film tajungtem
benjonga liasü, kong productions
tajung 17 ajanga tongti shilem
agi.

Maneni Best Short Fiction
aser Best Short Documentary
category nunga tetoktepba agia
liasü.

FAN ajanga Directorate of
Information & Public
Information den lungjemer
December 3-5, 2021 anogotem
Kohima nung 3rd Nagaland
Film Festival ayongzüka liasü.

Iba benjongmung mapang
master classes, workshop tem
film industry, curators aser
media professionals nungi
tejangja nisungtemi agia liasü.

Iba mapang nüburtemia
tenük sünga shilem agia India
tesem balala nungi film
yanglurtem aser nüburtem
tsüngta sensaksema liasü. Kasa
mapang online film competition,
The New Normal ayongzüka
liasü.

Iba sülen June 22 & 23, 2022
anogotem Film Association of
Nagaland ya The Federation of
Film Societies of India (FFSI)
nung züngsem agiba benjonga
liasü.

Iba sentong nung Kolkata
nungi FFSI Asia Pacific indang
tatong tir Premendra Mazumdar
dena liasü aser FAN ya India
tesem balala nung aliba film
society balala den sendaktepa
akum.

Film Association of Nagaland
ketdangsür tasen shimogo

Dimapur, Monupii/May 27
(TYO): Assam Rifles temi
Khonoma village anasa aliba
labour camp ka nung May 26,
2024 nü aben süoshi aser
chiyongtsü agütsüba sentong ka
ayongzüka liasü.

Iba sentong nung nisung 50 shi
arua shilem agi. Meri LiFE
Amplification Plan nung shilem ka
ama labourers aser parnok
tanurtem nem aben süoshi aser
chiyongtsü agütsüba sentong ya
ayongzük, shirnoki Nagaland
kübok tesem balala nung lenmang

yanglur.
Iba ama mapa tajung inyakba

atema yimdaklir temi Assam
Rifles tem dang pelaba lemsatepa
liasü.

Maneni May 27, 2024 nü
Assam Rifles temi Indo-
Myanmar arütsülen Noklak
district kübok Pang yimtsüng nung
"Save Water, Save Future"
nüngja agütsür tzü kumdanga
amshitsü indang lecture agüja
liasü.

Iba sentong nung tetsürtem
densema yimtsüng nungi nisung

25 arua dena liasü. Iba mapang
tzü kota tongtipang ta asüba
indang nüburtem nem
angatetdaktsü aser tzü kumdanga
amshitsü aser kumzüka ayutsü
atema yimya balala parnok nem
angatetdakja liasü.

Iba sentong nung shilem
agirtemia tzü kumdanga amshitsü
aser kumzüka ayutsü ashi.

Assam Rifles temi pei aliba
tesem nung nüburtem den libajen
wazüka ayutsü asoshi mera
balala agitsü temulungtetba
lemsatepa liasü.

Assam Rifles-i sentong balala ayongzüka agi



TIR YIMYIM, DIMAPUR SANGTENNÜ (TUESDAY) MONUPII  (MAY) 28,  2024 33INDIA OSANG

May 27, 2024 nü New Delhi nung Congress lenir, Sonia Gandhi aser Congress Tir, Mallikarjun
Kharge nati India nung mezüngbuba Ato kilonser, Jawaharlal Nehru asüba anogomong nung
asür nem akhüm agütsüdang tangokba noksa nung angur.

INDIA teloktep lenirtem senden
mena Lok Sabha election asadangtsü

May 27, 2024 nü Patiala nung Lok Sabha election nüboyim
sentong ka nung Shiromani Akali Dal (SAD) Tir Sukhbir Singh
Badal, party candidate NK Sharma aser party lenirtem nem
narozük azüktsüdang tangokba noksa nung angur.

May 26, 2024 aonung Remal cyclone agi West Bengal kongshiba sülen tesem balala nung
tangokba noksa angur.

New Delhi, Monupii/May 27
(Agencies): Amongnü
ayaterm nung Cyclone Remal
ajanga West Bengal aser
Bangladesh tzüyimkümlen
kongshia liasü; iba yipru mopung
tesashi ajanga West Bengal
nung nisung pezü asü aser
Bangladesh nunga nisung tenet
süogo.

West Bengal nung Cyclone
Remal ajanga tzünglu sashia
aru; iba lendong nung nisung
pezü asü aser ka yiru, ta state
sorkar department of disaster
management & civil defence-i
metetdaktsü. May 26 ayaterm
nung Cyclone Remal ya South
24 Parganas district kübok
Sagar Island aser Bangladesh

kübok Khepupara na tsüngda
tzüyimküm tonga liasü.

Kolkata nung jara chirepba
ajanga nisung ka asü, South-
24-Parganas nung süngdong
laoba lendong nung nisung ka
asü aser Purba Bardhaman
nung light indong laoba ajanga
electric light agi nisung ana
shiseta  asü.  Iba dak alia
Canning nunga süngdong
laoba ajanga nisung ka yirua
tang SSKM Hospital nung
treatment agidar.

Iba cyclone ajanga West
Bengal kübok tzüyimkümlen
aliba distr icts- South-24-
Parganas, North-24-Parganas
aser Purba Medinipur nung
tzünglu kanga sashia aru. Iba

yipru ajanga May 26-27
anogotem nung Kolkata,
Howrah, Hooghly aser Paschim
Medinipur nunga tzünglu sashia
aru.

Sagar Island nung cyclone
mapang mopungji ghonda ka
nung kilometer 120 tashi tekera
liasü aser Dum Dum nunga
ghonda ka nung kilometer 90
tashi tekera liasü.

State nung jelia nisung lakh
2 dak tema aienshidakja relief
camps nung jenokdaktsür liasü.
Iba yipru ajanga light indong
1,700 raksatsü aser süngdong
meyirjang aika lao.

State nung May 28 tashi
tzünglu sashia arutsü, ta
tekümdangtsü metetdaktsüogo.

Varanasi, Monupii/May 27
(Agencies): Hombarnü BJP
National Tir, J P Nadda-i, Ato
kilonser Narendra Modi ali tashi
aser BJP sorkar ali tashibo
tamangba yimsü nung
ajemdaker reservation
memelatsü, ta metetdaktsü.

Paisa, "Opposition party temi
tamangba yimsü nung
ajemdaker reservations
agütsütsü tebilemba lir. Yimsü
nung ajemdaker reservations
kecha malitsü, ta linük temzüng
nung tejangja zülua lir," ta
metetdaktsü.

Uttar Pradesh kübok
Varanasi yimti nung
osangbenertem den jembidang
pai, "PM Modi aser BJP sorkar
ali tashibo iba ama reservation
ji malitsü," ta metetdaktsü.

Ato kilonser Modi atema
nübo yimtsütsü asoshi pai
Varanasi semdanga liasü. Modi-
i tang agi tasembenbuba
Varanasi Lok Sabha menden
nungi tokteptsü.

Varanasi nung shisashirtem
den jembidang Nadda-i,
"Mapang talangka yimtenren
tetezüji 'lemsar yimsüsüba liasü'
saka tangbo yimtenren tetezüji
terenlok yimtenren lir," ta ashi.

"Küm ter tejaklen yimtenren
tensa koma liasü? India ya
ochimashi linüktem rongnung
züngsema liasü. Ajisüaka tesüba
küm ter tsüngda nüburtemi linük
terenlok nung tamang katettsüsa
Ato kilonser Modi-i inyakogo,"
ta paisa metetdaktsü.

Tamalenbo opposition-i kin,
yimsü aser region nung

ajemdaker telemsa adokdaktsü,
saka Ato kilonser Modi-i iba
sobalibaji samatsüogo, ta pai ashi.

Nadda-i Kaal Bhairav
tekülem kidang sarasademba
sülen pai, "Ni kodangsa
Varanasi semdangdir ni Kal
Bhairav tekülem ki, Sankat
Mochan aser Kashi
Vishwanath tekülem kitem
semdanga akhüm agütsür. Kashi
ya yimsü dak sendakba temeshi
yimti ka lir, ibayongji ni yangi
tashi angur," ta metetdaktsü.

June 1 nü Lok Sabha election
shilem tatembangbuba anogo
nung Ato kilonser Modi-i
Varanasi Lok Sabha menden
nungi tokteptsü. Iba menden
nung Modi den tokteptsü atema
Congress-i Uttar Pradesh
Congress Tir, Ajay Rai shimogo.

New Delhi, May 27
(Agencies): June 1 nü
opposition Indian National
Developmental Inclusive
Alliance (INDIA) teloktep
nungi lenirtem New Delhi nung
senden ka mena Lok Sabha
election asadangtsü aser tarutsü
atema asalentong kar yanglutsü.

Lok Sabha election
tembangba anogo (June 1) nung
Congress Tir, Mallikarjun
Kharge-i INDIA teloktep nung
lenirtem senden ayongzüker.

Ajisüaka West Bengal Chief
Minister aser Trinamool
Congress (TMC) Tir, Mamata
Banerjee-ibo la senden nungji
medentettsü, kechiyong iba
anogo nungji West Bengal nung
tanüngba constituency 9 nung
election agitsü, ta
metetdaktsüogo.

Mamata Banerjee-i, "INDIA
team June 1 nü senden
amentsü. Ni parnok dang nibo
medentettsü, kechiyong iba
anogo nungji West Bengal nung
menden 9 atema election agitsü,
ta shiogo. June 1 nüji Punjab,
Bihar aser Uttar Pradesh nunga
elections agitsü. Külen cyclone
(Remal cyclone) lir aser külen
elections lir. Ni teinyaktsü mapa
aika lir. Cyclone agi
kongshirtem nem teyari
agütsütsüji kü teinyaktsü
tongtibangba lir," ta

metetdaktsü.
Anogo ishika tejaklen

Mamata-i, INDIA teloktepi
Centre nung sorkar akümtsüsa
kümra lar party-i temalen nungi
nungita yaritsü, ta metetdakja
liasü.

June 4 nü election osang
sangdongtsü jakdang telemtetba
kar agir alitsü nükjidong nung
June 1 nü INDIA teloktep
senden ayonger. Lenirtemisa
Lok Sabha election nung parnoki
inyaktetba asadangtsü aser
tarutsü atema sentong kar
renemtsü.

INDIA teloktep nung
opposition party 28 densema lir.
Centre nung BJP-i aniba
National Democratic Alliance
(NDA) teloktep sorkar tamakok
ngudaktsür parnoki sorkar
akümtsü nükjidong nung
parnoki longjemer INDIA
teloktep tenteta liasü.

Tamalen INDIA teloktepi
Patna, Bengaluru aser Mumbai
yimtitem nung senden mena Lok
Sabaha election nung longjemer
tokteptsü atema bangzüng kar
renema liasü.

West Bengal nung TMC-i
Congress mesüra tanga party
den menden malem saka Uttar
Pradesh kübok Bhadohi nungbo
TMC-i Samajwadi Party
candidate, Laliteshpati Tripathi
pusema liasü.

New Delhi, May 27
(Agencies): Hombarnü
Maharashtra kübok Nashik
district nung mejangjaba nisung
anati Asaduddin Owaisi-i aniba
AIMIM party nung lenir ka
khasettsü merang.

Taoba mapang Malegaon
nung mayor aser All India
Majlis-e-Ittehadul Muslimeen
(AIMIM) party nung lenir
Abdul Malik anepdang züngia
dokan kima ka nung lia nisung
ana motorbike ka nung arur pa
dak injang khaloktsür ajen.

Malik teku aser tetsüng
yirua anasa aliba hospital kati
anir ao.

Iba tatalokba aija AIMIM
tongti lenir, Asaduddin Owaisi-
i, iba ya asalentong tamajung
yur inyakba lir, ta metetdakja

Maharashtra Chief Minister
Eknath Shinde aser police
dang aibelener tem pua
temerenshi agüjang,  ta
mepishi.

Owaisi-i X ajanga, "AIMIM
Malegaon Tir  aser taoba
mapang mayor Abdul Malik
dak injang asemben khaloktsü.
Pa treatment agitsü atema
Nashik-i anir  ogo.  Ni par
adianu Dr. Khalid den phone
ajanga jembiogo.  Iba ya
asalentong tamajung yur
inyakba lir.  Aibelener tem
tekeraba nung aputsü ni
akhanger," ta metetdaktsü.

Police-i mejangjaba nisung
ana anema nisung tepsettsü
merangba ken o ka benokba
sülen bushisüngdang
tenzükogo.

Cyclone Remal ajanga West Bengal nung nisung pezü süogo

PM Modi ali tashi yimsü dak sendakba reservation malitsü: JP Nadda

Maharashtra nung AIMIM lenir ka khasettsü merang

Sen temeshima !

Iba Olemsabang nung lemsaba ken-o aser shisatsü ya iba ocet züluri
bilemba ken-o ama tazüngeri angateta agitsü mepishir

Ano tang tashi linük nung April 19 nungi Lok sabha
nung tatartem shimtsü atema agiba election
metemi lir saka asenokbo temadokogo aser NDPP

o Congress telok na pronglai adoktsü imlaa atadagi. Atangji,
tang Nagaland tatar senden nung Congress züngsem MLA
kata mali aser ano külen tatar 60 prongla government nung
dena lir, anungji Nagaland nungbo opposition MLA kata mali
ajak ‘Ruling’ nung dang lir. Iba ama tensa ka nung Congress
telokia takok angutsü imlatsüsa tokteptetbaji takok dang
nungi tuluba asütsü. Atangji, takok aser tamakok osangjibo
vote zünger külenang metettsü, ajisüaka iba ama toktepa
agiba election nung, Naga nunger memesük aser asenok
sasep nungbo Aotsür Aor memesük ta ashitsüsa, shingaia
vote ayokba aser aliba osang mangashi election tesünep
nung agitetogo. Aji oda, tang parliamentary election ya
Nagaland nung alirtem asoshibo sen-a masü, mapaa masü
aser janga masü saka tarutsü asoshiang bilema aikati
indangindanga shilem agiogo. Ibaji tetenzük ser tang
Municipal aser Town Council election nunga pei taküm aser
kibong vote senyong aser mapayong yoka mechii pei lima
aser pei yimti topur junga yanglutsü bilema senso shiai
shilem agitsü teimla tulu lir. Ano, tajung kaji takümbo
Municipal aser Town Council shia nung tetsürtem nema
menden 33% lemzükja aliba agi tetsürtem aikati mulungsua
yimten nung shilem agitsü apusoba angur. Ibaji jakdaka
asenok dangi yimten nung temelenshi tajung aruba ka
asütsü aser asenoki repranga lia Nagaland nung yimtitem
tereprangtsü nunga reprangtet-reprangteta topur junga
akümtsü imlar. Joko, tang nungi tenzüker tetsürtemi
tetsürtem asoshi balaka shiteta yutsüba menden asoshi
tokteptsü dang mebilemi ajak atema toktsüba tanüngba
menden nunga teburtem dena tokteptsü renemtsüla. Aji
oda, yimten nung tetsürtemi shilem agiba ajanga
temelenshi tajung bener arutsüba mezüngbubaji iba ULB
election nung tetsürtem aiba ajanga sen mamshitsü teimla
tulu lir, kechiyong shibaibo tetsür dang pei vote aliang ta
shitettsü ? Aji oda, shibaibo tetsür candidate ka dang pei
chirnurtem kaketreju nung admission agitsü mesüra pei
nüngdak shia pei vote melen sen meshitsü ? Kasaji, tetsür
candidate katibo sen agi vote alia jajatsübaji akseta
bilemtsü. Atangji, tanga asenoksa majungba asünungji, asen
nübortem alidakbo candidate dang pei kibong senotsü
tebilemtsü shia sen meshiba angashir. Ajisüaka, pei vote
ayokba sen agi kodanga asen taküm aser kibong dangi tepela
marutsü. Aji oda, pei vote senyong ayokbaji tarutsü tejashi
aser tesasatsü anogotem alizüka ayur amai lir, anungji tang
ULB election nung yabo shingaia candidtate dang sen
temeshima. Atangji, meshira agütsütsü saka pei mepu
anepalutsü asoshi pei nebo agütsüdi ta mulungtetba nisung
ka dang pei vote yoka achibaji pei lima aser pei mepu
memeimba jakla sayur, anungji vote yoka chirbo tangaleni
aotsüla. Aji oda, tang ULB election nung yabo asenoki
candidate dang sen memeshii pei tangatetba agi agira, ULB
election agiba ajanga pei lima aser yimti renlokba dang nungi
takok aser temoatsü tulutibaji asenok taküm, temulungjang
aser tangatetba melenshibaji asütsü. Iba amaji tang ULB
election nung ya asenoki asen vote mayok indangindanga
election nung shilem agitetra, kasa teindang shisatsü jagi
taruba assembly election nunga indangindanga shilem
agitettsü. Atangji, asenok taintemibo teindangba lenmangi
aobaji takoksa ajurui aoer ama bilema alitsüa akok,
kechiyong iba lenmang nungji vote alir aser vote ayoker
majurutsü. Ajisüaka, tanübo shitakba lanur putu tenzüker
asünungji, iba putu nung yabo tashiyim aser sübokrem agi
masü saka yimten nung alima aser nübortem meimertem
alitsü aser mapa nunga temetetertemi dang tenzüktsü.
Joko, sen masü sen angutsüba shisatsü meshiangma aser
tashiyim agi masü saka tangatetba agi akoktsü
merangangma. Aji oda, election nung toktepertemia
election-i aiba ya pei akaba ajak tokdoker sentsütsür
akümtsüba masü saka pei lima aser nübortem takar aser
tajung kümdaktsütsü aier ta bilema tokteptsüla.

Otsü angazüka aruba agi, British yimli marudang nungi asen
Naga nunger ya tangar kin talenba küpok lia maru. British nunger
asen Naga limai arudang, asen Naga nunger ya pei sasa yimsusua
aliba linük ka liasü. Ajisuaka, tia maka par tamaren British nungeri,
India aser Burma lima ajunga par yimsusuba küpoki aitdaktsür
külen, par yimsusuba yimli sadem-sadema yimsu asütsü
mechinung, asen Naga linük ya shilem kar Assam nung, shilem
kar Manipur nung, shilem kar Arunachal nung aser shilem kar
Burma (Myanmar) nung ta lemsatsü. Ajiser, shilem tilaka dang,
tang aliba Nagaland State ya anunga yutsü. Aser British nungeri
India aser Burma nunger nem nüjiso agütsür toktsür aodang, iba
küsa jenjang nungji toktsür ao. Iba mapang nungi asen Naga nunger
India aser Burma (Myanmar) par yimsusuba küpok alitsüsa
mapangi kati bentsür aru. Yongji, Naga nunger iba talenba nungi
salatsü atema asen tsüraburtemi nüjiso bushiba mapa ya tenzüka
aru. Asen tsüraburi mezüng nüjiso bushitsü tenzükba ya meyipa
reprangdangra, linük tenzükertem dang ya parnoki "Arem nung
alir" ta-sa aja, kechiaser parnokji arem nung lia, lungpok agi parnok
ki aser yipden kümer, sungo-lio agi chiyungtsü kümer, kanga dang
timtema nüjiso bushiba mapa tenzüka aru. Aji oda, mezüng linük
tenzükertem den tanü linük tenzükertem  libaliroba jenjang
asadanga medemdangra anung o ali na amai lir.

Tanü asen Naga nunger nüburr jenjang asadanga reprangdangra,
noklang shilem nung metsü (20%) takar-tulur asütsü aser shilem
tir (80%) tilar-sensaker asütsü. Tanü kecha miimshia jembitsü mali,
linük tenzükertem telok aika kümer, telok ajak jagi saru saruba
agi nüburrtem kanga tim-atemer. Aji oda, nüburrtem dangpo
indang-indanga (Directly) temelen saru (Tax) meshia malitsü akok,
saka shishilempartem dang temelen saru (Tax) meshiba ajakji
osettsüset jenjang dak enoker meshir asünung, asen lima nung
oset jenjang Assam-India lima dang nungi kanga tasakba meshir,
aser osettsüset nung jenjang tupet atur. Ano linük tenzükertemi
dang masü, tip külen sorkar nung ketdangsertem-ia TA/DA
Allowance/Arrear, GPF withdrawal, Pension payment, yamala
agütsüba nung katizükba-sa angazüker. Aji oda, yamaji katizüka
lira, iba katizükba-jia linük tenzükertemi temelen saru (Tax)
meshiba den tepila mali, oda  'Indirect Taxation' amai asütsü.
Atangji, sorkar ketdangser aser linük tenzüker telok balala-i iba
ama katizükba aser saru saruba agi nüburrtem tali timtemdaktsür.
Joko nüburrtemi India nunger nungi nüjiso aginuba dang nungipo
saru-saji/kati-karaba (Deduction, Taxation, Collection) yamala
talenba nungi nüjiso aginuba-ang kanga agi tuluba  kümogo.

Aji oda, India nunger nungi nüjiso bushidang, atepzüng nung
nüjiso dak sendakba mapa agi tim-atemba ya joko nüburrtemi
maremer. Asen tsürabur mapang nung linük tenzüker o nüburr
na tesendaktep kanga tajung liasü. Linük tenzükerji nüburr atema
tetsübotsü telok masü, nüburr nem timtem agütsür telok masü,
mesura nüburr amokmerenba telok masü, saka linük aser nüburr
atema pei taküm bendanga agüja linük tenzükertem liasü. Anungji
nüburr ajungai linük tenzükertemji kanga akümtsübua lia aru.
Aji oda, tanüa iba küsa tamang katetba, temulong lemtetba,
akümtsübutepba, temeimtep, tesendaktep aser libaliro tajungji
meraksai, linük tenzüker o nüburr na tsüngda tesendaktep tajung
akatsüla.

(Maneni asüng adok nung...)

Nüjiso bushidang atepzüng nung nübur
tsüngda tesendaktep meraksatsüla

~  L. Kika Pongener.

Shisa tebulu, saka mita liang
"Ni shiba dak amangogo ni pa metet aser

ni pa ket nung iba anogo asoshi kechisa
nüngloka yutsü, aji ni nüka alitsü akok" (2
Tim. 1: 12) Khristan taküm nung ajungben
ajungben inyakba ajanga atsünga odaktsür.
Khristan takümji asemtepba rara ka lir.
Kümdanga mita melira asenoki raratsü makok.
Laishiba nung mita ali tsü indang ashir,
kechiaser ibaji makaba ajanga atsünga aoba
adoker. Ibri tapu 6 nung mita alitsü tongtibang
lesson asem agütsür.
(a) Teimla nung tamang agi azüitettsüla (t.11).

"Tasüba süshia,  taküm süshia kotak
tenyartem süshia, yimsüsürtem süshia,
Kibuba Khrista Yisu dak aIiba Tsüngrem
temeim nungi asenok piladaktsütsü
makoktsü ta ni chichia amanger. (Rom 8:38,
39).  Iba tamang agi  asenok
ajungshidaktsütsüla. Ibai pei sasa dak
temulung alemba masü saka Kibuba nung
temulung alemba Iir. Samatsü asoshi Pai
asenok shimtet asü? Masü. Iba nung
temulung lemang. "Shibai nenok dak mapa
tajung tenzuk, pai Yisu Khrista anogo tashi
abensatsütsü" (Fill :6)

(b) Mita aliba tetezü, taremzük tamang agizukba
(t. 15). Asen meketa aliba mepet kuli jagi
asenoki  angazüktsüla ( Ibri.  13:7) .
Missionary taküm otsü ajanga asenok tashi
itdaktsür.

(c) Tsüngrem dak jenoka alibaji mita aliba (t.
18 -20). Pa asenok tanela rongnentsü. Pa
adenba nung tejangja tashi i tta al ir.
Kibubaji asenok jenokdak tashi tait mitsa
lir. (A. Shin 18: 10). Khrista dak jenoka lira
tsükchiri koda asenok dak  kongshitet?
Anungji shisa mebului mita dang lidi.

Pakistan nung Khristan kibong ka amakba anema longkak ait

Kerala nung Arogoi yi ozüng tasenba anema nokdaker

Tawa Punjab province kübok Sargodha nung Muslim nunger telok kati Khristan kibong ka
amakba anema May 26, 2024 nü Pakistan kübok Khyber Pakhtunkhwa province nung aliba
Peshawar Press Club nung Khristantemi longkak aitdang tangokba noksa nung angur.

May 27, 2024: May 25, 2024
nü Pakistan nung Muslim
nunger lokti kati Khristan
kibong ka amakba anema May
26, 2024 nü Pakistan kübok
Khyber Pakhtunkhwa province
nung aliba Peshawar Press
Club nung Khristantemi
longkak aitogo.

Hazara division nung Peace
Committee nung Chairman,
Nosherwan Iqbal-i, "Onoki
Khristantem atema ochi
temeden akhanger.
Khristantem anema inyakba
manener," ta ashi.

Khyber  Pakhtunkhwa
kübok Peshawar yimti nungi
tenzüka Sindh province kübok
Karachi tashi nungi
Khristantem adenshia longkak
ait.

May 25 nü Punjab province
kübok Sargodha district nung
Muslim nunger lokti kati
Khristan ka dak azük aser pa
meyong tsüngsem factory ka
den ki ana rongdokja liasü.

Khristan aser factory kibur,
Nazir Masih-i Muslim nunger
temeshi kaket Quran raksatsü,
ta pa nem tai tonglokja loktii pa
dak kanga mejungi azük.

May 26 nü osangbener den
jembidang Iqbal-i, "Ozü adianu
aser business inyaker kanga
takoksa nguogo.  Onok ya
yimjung meimertem lir,
ajisüaka onok jashidaktsür," ta
ashi.

Yaküm August ita nunga
Punjab province nung Muslim
nunger lokti kati amakdang
Sargodha district nung kibong
200 shi jenshia liasü.

Pakistan nung Tsüngrem
mezüngmeshiba kübok
aibelenertem nem tasüba
temerenshi agütsütsü akok,
ajisüaka tang tashi nungbo
sorkari shinga nem-a tasüba
temerenshi magütsü.

Ajisüaka nütsüng million 241
aliba Pakistan nung loktii nisung
tepsetba kanga bulua ataloker.

Sargodha nung Khristan ka
dak azükba sülen Minorities
Alliance Pakistan (MAP)-i
aibelenertem nem temerenshi

agüjang, ta takhangba agütsür.
May 25, 2024 nü Sargodha

nung loktii azükba Nazir Masih
ya Presbyterian Arogo nungi
lir. Tang pa hospital ka nung
mongdar aser security agency
temi par kibong züngsemtem
kümzüka lir.

Nazir Masih-i Quran kaket
raksatsü aser Muslim nunger
melung yirutsüsa aser tesünep
raksatsütsüsa pai inyak, ta
Muhammad Jahangir-i police
nem metetdaktsü.

Ano külen police-i kiralongra
ozüng kübok mejangjaba
nisung 450 anema ken o
benokogo aser  Masih dak
azüker nisung 25 bo puogo.

Peshawar nunga longkak
aiter Khristan telok kati May
25 ya "tanak anogo" ta
sangdong. Central Punjab
kübok Faisalabad District
Council Chowk nung Khristan
250 shi adenshia ghonda ana
shi gari lenmang nokdanger
longkak ait.

Karachi nunga
Khristantemi Press Club nung
longkak aita police tongti

ketdangsertem mapa nungi
anenjang, kechiyong lokti jagi
Masih dak azükdang aser ki
rongdoktsüsang police-i
repranga dang toktsü, ta
metetdaktsü.

Tensa raksaba nokdangtsü
atema Sargodha district
administration-i May 31 tashi
lokti senden ajak nokdangogo
aser tensa azüoktsü atema
police tali yoksemogo.

Mujahid colony nung aliba
Divine Mercy Catholic church
nung putir, David John-i,
tangbo tensa azüokteta lir aser
police-i Khristantem nem
security agütsütsü ta
nangzükogo, ajisüaka Khristan
kibong ishika dang pei kidangi
meyipa aruogo, ta metetdaktsü.

May 25 aonung Sargodha
nung Islamabad-Rawalpindi
nung tongti putir, Joseph
Arshad-i Arogo lenirtem aser
yimsüsürtem jaoka senden ka
menogo.

Yaküm-a Sargodha district
nung Khristantem anema
Tsüngrem mezüngmeshiba ken
o pongu benoka liasü.

May 27, 2024: India nung
Arogo tentettemi Kerala nung
communist sorkari IT Parks
nung yi ayoktsü temelaba
agütsüt sü atema inyakba
anema ola adoker.

Kera la  nung amenoka
aliba Eas tern r it e Syro-
Malabar  Church nung
otongda r,  Antony
Vadakkekara- i,  "Kera la
sorka r i  nübur tem health
raksaja tajangzük angutsü
atema yi molamoshia ayoktsü
atema sentong yanglur," ta
metetdaktsü.

Küm 8 tejaklen Chief
Minister Pinarayi Vijayan-i
aniba communist sorkari yi
ayokba ajema akümtsü
nangzüka lia sü,  a jisüaka
tangbo parnoki ozüng
yanglushia yi peria ayoktsü
sentong yanglur, ta Khristan
putirisa metetdaktsü.

Yi ayoker kibur ka indang
audio clip ka prokshiba ajanga
sorkar sentong jungkai adoka
liasü.  Sorkar i yi ayoktsü
temelaba agütsütsü asoshi yi
ayokertem dang sen million
200 sübokrem agit sü
tebilemba aliba jungkai
adokogo.

Audio clip nungji nisungba
jagi yamai jembia lir, 'Ita shia
mezüng anogo nung yi
dokantem lapoktsü melatsü
asoshi sorkari melunga lir."

Kerala  nung i ta  shia
mezüng anogo ya  'yi
mayokba anogo' lir.

Pa isa ,  sorka r i  aonung
11:00 ako sülen-a yi ayoktsü
aser state tesem ajaklen IT
Parks nung yi ayoktsü
melatsü asoshi melunga lir, ta
jembia liasü.

India nung provincial state
28 rongnung literacy rate

tajungtiba state ji Kerala lir
aser iba state nung kanga
nüngtugu IT park 90 jungnüa
lir.

Tang India  nung
Communist sorkar aliba state
ji Kerala kija lir.

Khristan put ir
Vadakkeka ra- i,  "Ozüng
melenshiba ajanga Kerala
nung loktiliba ajak mejungi
kongshitsü" ta shia pai state
sorkar dang temelenshi kecha
malitsü mepishi.

State nung yi anema
nokdakba telok Kera la
Madhya Viruda Ekopana
Samiti nung regional Kerala
Catholic Bishops' Council
(KCBC)-a densema lir. May
27 nü parnoki Ernakulam nung
sorkar anema longkak aitba
sentong agiogo.

Kerala  Madhya Viruda
Ekopana Samiti nung general

secretary, advocate Charly
Paul-i, "Sorkari nüburtem yi-
lar kümdaktsütsü meranger,"
ta ashi.

Ajisüaka Kerala Excise
Minister, M B Rajesh-ibo,
sorkar i  excise policy
melenshitsü atema inyakdar
ta jembiba osangji tai,  ta
metetdaktsü.

Official data ajanga ashiba
agi, India nung arrshi küm 10
nungi 75 t süngdapurtem
shilem 14.6- i yi a jemer,
ajisüaka Kerala nungbo iba
shilemji 12.4 dang lir.

Nütsüng million 33 aliba
Kerala state nung nütsüng
shilem 18 bo Khristantem lir,
aser ibaji national average
dang nungibo kanga  agi
teimba, kechiyong nütsüng
billion 1.4 aliba India nung
nütsüng shilem 2 .3  dang
Khristantem lir.

OLONG  PAITEP # 6800

AO OSHI ANGAZÜKDAK:
TANÜ ANGAZÜKTSÜBA OJANG

Sünümesünü
(adj) inyaknü meinyaknüka, terata nung (indecisive)
* Moaba yimten nung sünümesüka lenir aküm.
Süok
(v) enok, benok, atongok ( include, take in)
* Mendenbubai senden nung tarutsü atema ken o kar süok.

Silchar, May 27, 2024
(Agencies): Assam kübok
Hailakandi district nung ozüng
alema inyaker ka police den
khatepdang asü.

Iba nisung ya Afzal Hussain
Barhuiya ta jangjaogo aser
Assam nung 'most wanted
criminals' rongnung ka liasü ta
police-i ashi.

Barhuiya aser  pa den

yariteper ka Santro gari ka
nung aruba CCTV footage
nung lir.

Police ketdangsürtemi gari
tonga aodang Barhuiya den
yaritepsang jena ao. Idangji
police ketdangsüri Barhuiya
aputsü merang saka Barhuiya-i
police indang pistol rakzük aser
injang khaloktsü.

Barhuiya anema ken o aika

benoka liasü aser pai ozüng
alema maparen aika nung shilem
agia liasü. Police-i maneni
bushisüngdang südar aser jena
aosang aputsü atema
bushitepdar.

Ketdangsürtemi iba dak
sendakba osang balaka
memetetdaktsü lir saka public
dang safety & security atema
inyakdar ta shiogo.

Hailakandi nung ozüng alema inyaksangshir ka khaset

NAI-A YA METETTER MA

GOVERNMENT OF NAGALAND
DIRECTORATE OF HEALTH & FAMILY WELFARE

NAGALAND: KOHIMA
No. DHFW-5-23/TRG-NSG/2022/6346-51 Dated,Kohima the 27th  May 2024.

A D V E R T I S E M E N T
As per Administrative approval V ide No.MED-9/1/89(Pt-1)/105 Dated, Kohima the 21st May 2024, interes ted

candidates from bonafide Indigenous Inhabitants of the State of Nagaland are hereby invited to undergo Training in
General Nursing & Midwifery (GNM) and Auxiliary Nurse Midwife (ANM)/Female Health Worker (FHW) for the session
2024-2025 for the 4 (Four) Schools of Nursing in Nagaland as indicated below.
1. Minimum and maximum age for admission will be 17-25years on or before 1st January, 2024.
2. Application Form duly filled up along with necessary documents duly self attested may be submitted along with the

Schedule Tribe and Indigenous Inhabitant Certificate which is compulsory for all while submitting the form.
3. No separate calling letter will be issued.
4. Issue of Application Form  3rdto 11th June,2024
5. Last Date of Submission of Form  13th June 2024
6. Issue of Admit cards  8th and 9th August, 2024
7. Course details-
A. (GNM) (School of Nursing, NHAK, IMDH Mokokchung, D.H. Dimapur)

i . For unmarried Male / Female candidates
ii. 3 (Three) years course, 100 (one hundred) seats.
* Kohima-20 seats, *Mokokchung-40,*Dimapur-40 seats
iii. Qualification -
(a) Class 12 passed in any stream with 45%.
(b) The ratio of Seats for science is 70% and other Streams is 30%
B. (ANM/FHW) (School of Nursing, D.H. Tuensang)
i. For unmarried Female candidates only.
ii. Two years course, 30 (Thirty) seats.
iii. Qualification:

Class 12 passed in any stream with 40% from recognized English medium School Board, 45% from Recognized National
Institute of Open School.

8. There will be written and viva test (Dates will be notified later)
9. No Government job is assured after completion of Training.
10. Incomplete Application, if submitted will be rejected summarily. List of rejected application will be published in the

Office Notice Board.
* Backward Tribe Reservation Policy (15%) will be followed as per Govt. Notification No.HTE/RESEV/23- 1 /

2012 Dated, Kohima, the 30th May, 2016.
* Person with Disability (PWD) may also apply for GNM and FHW under the Categories, DW-Dwarfism/LC-Leprosy

cured/AAV-Acid Attack Victims.
* This Academic Session 2024-25 will be the last batch for GNM course, as all the GNM Nursing School will be upgraded

to college ofBsc. Nursing from the next Academic Year.
Application Form will be available during office hours at the Directorate of Health & Family Welfare (Room No. 210)

at the cost of Rs. 200/- (Two hundred) only.
(DR. E. MOTSUTHUNG PATTON)

Principal Director
Directorate of Health & Family Welfare

Nagaland, Kohima.

TIPLEN

2. Sü jeplok - (4)

4. O agi merenshi - (5)

7. Ayongküm li - (5)

8. Chiyungtsü mapang süiadok - (4)

9. Tsüngrem den jembiba - (9)

12. Saklok - (4)

14. Samaba mebushitet - (5)

15. Mejanga onü - (5)

16. Tzü shiruru ka - (4)

LANGTSÜNGLEN

1. _ _ _ _ i - (4)

3. Kasa masü - (6)

5. Nüchi masü - (5)

6. Tashi endok - (5)

9. Langtem - (5)

10. Anü malidang - (6)

11. _ _ _ _ _ kibur - (5)

13. Tebur tembar tsüngda jatepba - (4)

1 2 3

4 5 6

7

8

9 10 11

12 13

14

15

LANGTSÜNGLEN :
1. Sayu, 2. Teb, 4. Kimong,
6. Lungkak, 7. Milak,
9. Zünga, 10. Temopu,
12. Walu, 14. Ali.

TIPLEN :
1. Semtu, 3. Lepko, 5. Bilem,
8. Ulu, 10. Tsüngpang,
11. Tesangwa, 13. Aoksa,
15. Putir, 16. Yipru.

Guwahati, May 27, 2024
(Agencies): Assam Police
telok kati Hombarnü Golaghat
nung drug shibelener nisung
pezü apu.

Osang tejangja ka
angazükba sülen police-i
Merapani, Golaghat nung mozü
shibelenertem apu.

Golaghat Police aser CRPF
külemi mita aodang Ainul
Haque, Tafiq Ali, Abu Bakar
aser Abu Bakar kinungtsü
nungertem apu.

Police-i gari (AS05Q9697)
ka nungi sapon pongdang 40 shi
puogo.

Par pezü ket nungi heroin

505.05 grams jungnüa apu.
Parnoki mozü ayokba dang masü
saka interstate drug trafficking
nunga shilem agi ta police-i
temulung melemi bilemer.

Par pezü ket nungi apuba
heroin indang jenjangji
international grey market nung
Rs 3 crore shi alang lir.

Imphal,  May 27,  2024
(Agencies): Manipur nung
aliba Khongsang Station nung
tanü mezüng atema  khu
abenba tra in ka  ajanga
cement bener aruogo.

Iba ajanga transportation
costs a jema akümtsü aser

cons truction ma ter ia ls
jenjang dalangba akümtsü.

Indian Railways  aser
North Frontier  Railway
(NFR)-i  kanga meranga
inyakba ajanga iba takok ya
nguogo.

Ketdangsürtemi amalitepa

inyakba ajanga iba otsüsütsü
mapa inyaktetogo.

"Manipur  nung a liba
Khongsang Station-i tang
mezüng atema train ajanga
cement bener  aruogo" ta
Manipur Chief Minister Biren
Singh-i metetdaktsü.

Manipur Khongsang station-i tang mezüng atema khu bener aru

Golaghat nung nisung 4 ket nung heroin aika apu

Hollywood nung sen teimtiba aazükba actor
rongnung ka aser social media nung nüngtugu

nisung  Dwayne Johnson-i Guinness World
Records ka ngutetogo. Dwayne dang The Rock

ta ajar aser TikTok nung 'most-followed actor'
naroküm angu. Ibaji dang masü saka Dwayne-i

alima nung 'most followed American man'
tenüng ngutetogo .

Papua New Guinea anentsüh lendong nung nisung 2000 dak tema sür alitsü: Sorkar

Cairo, Monupii/May 27
(Agencies): Israel-i tayimtsü
amshia Gaza kübok Rafah yimti
nung tent camp ka amakba
nung nisung 35 asü, ta medics
temi ashir, aser iba osang
angashia Hombarnü European
lenirtemi World Court obendang
mapa kuma inyaktsü ajungshi,
kong Israel-i Gaza amakba
anentsü shia lir.

Deobar aonung Israel-i
tayimtsü amshia amakba
mapang süki aser osettsüset
balala bendena yanglua aliba ki
rongdok aser Palestine
nungertem kinunger tasümang
aremtsü atema mozüki tem
bushia ao.

"Israel-i Rafah rongdoktsüba
alima ajungai repranga lir aser
aji anentsü shingaia kecha
meinyaker," ta Rafah nung alir
kati ashi.

Civilian tem tepsetba atema
linük balalai ola adokaka Israel
indang tanks temi Hombarnüa
yimti anüdoklen aser tiyonglen
bomb khalokja nisung ti tepset,
ta yangji aliba health
ketdangsürtemi ashi.

Israel mitkari Deobarnü
tayimtsü amshia amakba ya
itdangiter osang tejangja nung
ajemdaker lir aser iba mapang
Hamas chief of staff ka aser
Israel amakba nung shilem agia
alir ketdangsür tem samatsü, ta
ashi.

Rafah nungi rocket ti
khaloktsüba anüng nun glia
khazüka yok ta parnoki
Deobarnü shia liasü. Ibaji ajanga
Hamas anema maneni operation
agitsü nüngdakba sayur, ta
minister kati ashi.

Israel indang military
prosecutor kati Deobar aonung
tayimtsü amshia amakba ya
kangasa majung lir aser
bushisüngdang tenzükogo ta
ashi.

"Rara nung non-combatants
(civilian) tem yirutsüba aser
tepsetba atema Israel Defence
Forces sasar," ta Major-General
Yifat Tomer Yerushalmi-i
Hombarnü sangdong ka nung
ashi.

Deobar aonung Israel
sepaitemi tayimtsü amshia
amakba ya Tel Al-Sultan
neighbourhood tesem nung liasü,

kong hopta ana tejakdang Israel
sepaitemi Rafah anüdoklen
alilen nungi makyonga aoba
ajanga nisung meyirijang aika
jenoka lir.

Asürtem ya aika tetsür aser
tanurtem lir aser asür ya tali
akumtsü, kechiaser nisung aika
kanga sashia yirur lir, ta health
ketdangsür temi ashir.

Hokulbarnü UN indang
tematiba court, International
Court of Justice-i Israel dang
Rafah amakba anentsü
obendang agüjaka parnoki
maneni amak.

Germany indang foreign
minister Annalena Baerbock
aser EU foreign policy chief
Josep Borrell nati iba obendang
akumtsübotsüla ta ashi.
"International humanitarian law
ya ajak asoshi lir, aser Israel-i
raraba atema," ta Baerbock-i
ashi.

Gaza ketdangsürtemi
sangdong ka nung ashiba agi,
Rafah anasa Palestine nunger
tesem balala nungi jenoka aliba
camp ka nung Israel-i tayimtsü
amshia amakba nung asür 45
jungogo.

Tetsür, tanur aser teintet
rogotem 23 densema nisung 45
tepsetogo aser 249 yiru, ta
Hombarnü Gaza indang health
ministry ajanga ashi.

Deobar onung 8:45 ako
meta iba camp - designated safe
zone - nung missiles ti khaloktsü
ta tenük kuli alirtemi ashi.

Asürtem ya aika Tal Al-
Sultan nung aliba süki telung
nung lia mi agi rongsetba lir, ta
Palestine Red Crescent Society
ajanga ashi.

May 24 nü anünglen nungi
tangokba noksa nung iba tesem
nungya süki noklang aika
yanglua liasü, koba UNRWA
indang warehouse anasa lir.

Iba tesem nung missiles
khaloktsüba sülen mi tulu adok
aser Palestinian Civil Defence
team-i minute 45 shi lir remsepa
liasü.

UNRWA-ia social media
sapang X nung "Gaza ya alima
nung mulumi lir. Yasüng
atalokba indang noksatem ya
iba indang kuli tejangja lir," ta
zülua liasü.

Iba rara tenzüker Palestine

nunger 36,050 tepsetogo aser
81,026 yirua lir ta Gaza indang
health ministry ajanga
Hombarnü ashi.

Deobar aonung yirurtem ya
International Committee of the
Red Cross field hospital
densema Rafah nung aliba
mozüki nung anepalu mesümar,
anungji aika Khan Younis nung
aliba mozüki tem bushia yoker,
ta medics temi ashir.

Hamas-i aniba telungpur
telok temi October 7 nü Israel
south tsütsü tesem kar amakba
nung nisung 1,200 shi tepseter
nisung 250 pua bener aoba
mechi Israel-i Gaza amak
tenzük.

Israel yagi Rafah nung
jenoka aliba Hamas züngsem
samatsütsü aser pua alirtem
kumzüktsü ta ashir.

Port Moresby, Monupii/May
27 (Agencies): Papua New
Guinea nung May 24 nü
anensüh tulu ka aluba sülen
nisung 2000 dak tema taküm
remer alitsü akok, ta linük
sorkari metetdaktsüogo.

Enga province kübok
Yambali yimtsüng nung iba
lendong atalok, aser local
ketdangsürtemi nisung 2000 dak
tema remer alitsü ta asatetogo.

United Nation's migration
agency-i Deobarnü sangdong
ka ajanga, anentsüh lendong
nung nisung 670 sür alitsü ta
asateta liasü, saka parnoki
asatetba dang nungi asemsü agi
timba asütsü ta amanger.

National Disaster Centre-i
Deobarnü UN dangi yokba shiti

ka nung nisung 2000 dak tema
sür alitsü ta metetdaktsüogo.
Anentsüh aluba sülen nisung
1,250 shi pei talidak ki toktsür
jenshiaogo.

"Tensa mejungi lir kechiyong
ali maneni arakzüdar aser iba ya
tekümzüker aser lendong nungi
jenbor tem atema lendong lir,"
ta shiti nungsa shia lir.

Ali maneni asepshiba aser
iba yimtsüng anasa kin balala
tsüngda mangatettep adoker
aliba ajanga tekümzükba
maparen inyaktsü tetsükdaktsü
adoker.

Social media nung
lemsatepba noksa aser video
ajanga local tem aser
tekümzükertemi parnok ket
nung akaba hadirtem amshia

taküm alir bushiba nguogo. Tang
tashi nung tasümang trok dang
nguteta lir.

Deobarnü local kati tenla
agütsüba excavator ka ya
mezüngbuba ali nongshiba
machine liasü, koba
yimdaklirtem nem teyari
agütsütsü atema bener arua
liasü.

Kasa mapang nung
Australia-i Hombarnü ashiba
agi, tayimtsü aser tanga
hadirtem bener yoktsü atema
parnok renema lir.

Australian Defense Minister
Richard Marles-i ashiba agi, pa
kübok ketdangsürtemi Papua
New Guinea nung
ketdangsürtem den Hokolbarnü
nungi sensaksema arudar.

Israel-i Rafah tent camp amak, linük balalai aitsür

Tokyo,  Monupii/May 27
(Agencies): North Korea-i
May 27 nungi June 4 nü tashi
nung sa telli te ka  yoktsü
sentong aliba indang Japan
nem metetdaktsüogo. Taoba
küm satellite ka yoktsü atema
tasemben buba
merangdangba sülen North-i
November  ita  satellite ka
yokogo.

Japan Coastguard-i ashiba
agi, anogo ti atema launch
window Deobar  aonung
ayaterem nung tenzükogo aser
North Korea- i,  Korean
Peninsula nung lendongi aitsü
ana nung aliba tesem asem
aser Philippines kübok Luzon
asetkong nem osang
agütsüogo, kechiyong satellite
bener atuba rocket teraksa ya
item tesem nung tsüktsü akok.

Küm pongu tsüngda tang
mezüngbuba Japan, South
Korea aser  China nunger
mezüngbuba trilateral summit
agitsü lia  tang iba osang
agütsüogo.

Iba osang agütsüba sülen
United States,  Japan aser
South Korea nunger
ketdangsürtem phone ajanga

sensaksemogo aser
Pyongyang dang iba sentong
ya  benoka minyaktsü
mepeshia  metetdajtsüogo,
kechiyong satellite yoktsü
atema  ball ist ic missile
technology amshir aser iba ya
United Nations bangzüng
anema lir, ta Japan indang
Ministry of Foreign Affairs-i
ashi.

North Korea-i  parnok
indang mezüngbuba  spy
satellite taoba küm November
ita yokogo aser iba satellite
yokba sülen linük aika ti
parnok aitsüogo.

US-i iba satellite yokba ya
UN-i tenokdangba agütsür
aliba anema lir ta  shiogo.
Russia tir Vladimir Putin aser
North Korea lenir Kim Jong
Un na Vostochny
Cosmodrome nung ajurutepba
sülen ita ana lir iba satellite ya
yoka liasü. Iba mapang Putin-
i North nem techinical teyari
agütsütsü nangzüka liasü.

Kim Jong Un-i taoba küm
tatemlen, Pyongyang-i taküm
military spy satellite ano
asem yoktsü ta shiogo. Pa
lenisüba nung North military

North Korea-i June 4 tashinung satellite yoktsü sentong lir: Japan
modernize asütsü merangdar
aser taoba küm otsüsütsüsa
missile tem aika tendangogo.

Mongintemi ashiba agi,
spy satellite ajanga osang
bendentsü asoshi Pyongyang
tashitaitba kümdaktsütsü aser
military tsütsü mangatettep
adokba mapang tongtibang
data tem agütsütsü.

Seoul-i Hokolbarnü ashiba
agi, South Korea aser  US
intelligence-i,  mili ta ry
reconnaissance satellite ka
yoktsü atema r enemshiba
kanga junga asadanga atadar.

Sa telli te yoktsü a tema
Cholsan County kübok
Tongchang-r i t esem nung
renema alitsü ta  temulung
melemi bilemer, kong Sohae
Satellite Launching Ground
amendaka l ir  aser  taoba
mapanga  iba tesem nung
yokogo.

Seoul-isa, satellite yoktsü
atema Russia-i North nem
technical teyari agütsüogo
aser iba melena Ukraine den
rara nung amshitsü asoshi
pa rnoki Moscow nem
prangbong aser injang balala
yokogo, ta ashi.

Khar Putu menden ajanga
Tepela lemsateper

Khar aser MBA link road nung kanga majungdak jaka
yanglushitsü atema Govt. nungi teyari anguba den kija aser
telok balala shirnokisa, shisatsü, nübo aser rongsen ajanga
yaritepogo, nenok ajak dangi tsüngdong maruteter, saka iba
osang kaket ajanga Khar Yimsüsür ajanga tepela lemsateper.
Nenok mapa tajung Khar yimsüsür-i kodanga mamadoktsü, asen
Teyanglur Tsüngremi nenok mapa tajung talidang moajangma.

Sd/-
Yarmongba
Chairman

Khar Village Council

Sd/-
Tongpangtemsu

Secretary
Khar Viilage Council

TEPELA LEMSATEPER
Nenoki lenmang balala nung temeim sayuba aser

yaritepba atema nenok ajak dang kanga pelar. Nenoki
yaritepba ajanga onok mangyim mapang anisüngzük
tulutiba nguogo.

Nenoki aria bilema mapa tajung inyakba ozü mulung
traoktiba nungi pela agizüker aser nenok ajak
mulamushia moajang ta asen Tulusang Tsüngrem dang
sarasademtsür.

ASÜR RETD. ER. I. JEPDAKYANGBA JAMIR
KINUNGERTEM

December 25, 1934  -  May 22, 2024

"Mapa takok angutsü atema imla-a
makazüi inyakang."

B I L E M D A N G A N G

Euro atema Spain team nung Lamine, Cubarsi na züngoksemogo India nunger asayartem
Singapore Open atema renemshir

Monupii/May 27, 2024
(Agencies): Spain coach Luis
de la Fuente-i Hombarnü nü
Euro 2024 atema asayar 29 agi
kümtetba Spain team
sangdongba nung Barcelona
nungi lanur asayar Lamine
Yamal aser Pau Cubarsi nata
densema lir.

De la Fuente-i iba
asayamung atema June 7 nü
tashi nungbo asayar asem
shimtoktsüla. Asayamung ya
June 14 nü nungi tenzüka
Germany nung asayatsü.

Barcelona midfielder Fermin
Lopez aser Real Betis nungi
asayar Ayoze Perez nata tang
mezüngbuba linük team nungi
asayatsü atema jaokogo.

De la Fuente-i taoba küm
ishika Spain team nungi asayar
aruba asayar kar meshim, kong
Marco Asensio, Gerard Moreno
aser Pablo Sarabia nunger
densema lir.

Arishi küm 16 tain Yamal
aser arishi küm 17 tain centre-
back Cubarsi nati taoba season
Barcelona nungi kanga junga
asayaogo.

Monupii/May 27, 2024
(Agencies): PV Sindhu, HS
Prannoy aser Lakshya Sen
nunger densema India nunger
asayartem USD 850,000
Singapore Open nung asayatsü
renemdar, koba Mongolbarnü
tenzüktsü.

Olympics asayatsü ita ana
dang anunga lia Olympics nung
asayatsü aliba asayatem parnok
sempet arangtetshitsü atema
ano Australian Open super 500,
Indonesia Super 1000, Canada
Open super 500 nung asayatsü
atema maongka angutsü.

Tawa Thailand Open koker
aliba tarep Satwiksairaj
Rankireddy aser Chirag Shetty
na tawa kanga junga asaya
arudar aser Sindhu-ia tang
tajungba asayateta la Deobarnü
Malaysia Masters nung
tanabuba jenjang nung
tembanga liasü.

Ajisüaka India nunger
asayartem atema iba
asayamung ya melarabo
masütsü, kechiyong temaba
jenjang nung asayaba
asayartem aika iba asayamung
nung shilem agitsü lir.

Sindhu iba asayamung nung
mezüngbuba asaya Denmark
tsür Line Hojmark Kjaersfeldt
den asayatsü aser mezüngbuba
round koktetra la Spain tsür
Carolina Marin den asayatsü
akok.

Bangkok nung takok anguba

sülen Satwik aser Chirag na
maneni World No. 1 tarep
kümogo aser tena mezüngbuba
asaya Denmark nunger tarep
Daniel Lundgaard aser Mads
Vestergaard na den asayatsü.

Tebur kija asaya nung
Lakshya Olympic atema qualify
süogo. Pai French Open aser
All England Championships
nung final tonga asayaba sülen
qualify süa liasü. Pa
mezüngbuba round nung world
no. 1 asayar Viktor Axelsen den
asayatsü, shibai Deobarnü
Malaysia Masters kokogo.

Prannoy, shiba temang nung
timtem aliba tang taneptsü ngur
lir, pa mezüngbuba asaya
Belgium nunger asayar Julien
Carraggi den asayatsü..

Tebur kija asaya nungsa
Kidambi Srikanth, Japan nunger
asayar Kodai Naraoka den
asayatsü aser Priyanshu Rajawat,
Hong Kong nunger asayar Lee
Cheuk Yiu den asayatsü.

Tetsür kija asaya nung
Aakarshi Kashyap, Thailand
tsür Pornpicha Choeikeewong
den asayatsü.

Tetsür tarep asaya nung
Ashwini Ponnappa aser
Tanisha Crasto na Ukraine tsür
Polina Buhrova aser Yevheniia
Kantemyr na den asayatsü.

Treesa Jolly aser Gayatri
Gopichand nata Chinese Taipei
tsür Cheng Yu-Pei aser Sun Yu-
Hsing na den asayatsü.

Monupii/May 27, 2024
(Agencies): French Open
tebur kija asaya nung second
seeded asayar Jannik Sinner-i
Hombarnü Wimbledon quarter-
finalist Christopher Eubanks
koka tanabuba round-i iogo.

Italy nunger asayar yagi
Court Suzanne Lenglen nung
iba asaya 6-3, 6-3, 6-4 agi koka
liasü.

Australian Open champion
Sinner ya hip yiruba ajanga
tawa tembangba Rome Open
nung shilem magitet saka
Hombarnü asaya nung pa
temang nung timtem aliba
kecha merprangteti liasü.

Asaya nung Sinner-i
winners 32 angu aser Eubanks'
indang serve ponguben tashi
break süa liasü. Pa tanabuba
round nung France nunger
asayar Richard Gasquet den
asayatsü.

"Ni maneni asayatetba
atema kanga pelar. Ni yirur
liasü anungji idaki arua
asayatetba atema pelar," ta

Sinner-i ashi.
"Iba  asayamung ya kü

atema kanga tongtibang lir."
"Ni hip tajungba kümogo

aser kanga pelar… Ni noklang
nung noklangbo taneptsü
mangu ajisüaka onok anogoshia
inyakdar," ta pai ashi.

March ita Miami Masters
akokba sülen Sinner tang agi
asayamung tasembuba
nungang shilem agidar. Pa
Monte Carlo Masters semi-
finals nung Stefanos Tsitsipas-
i tsükdaktsü aser iba sülen
Madrid Open nung quarter-
final masaya tsüngda
asayamung nungi atsüngina
liasü.

Hombarnü takok anguba
densema pai taküm asaya 29
kokogo aser 2 nung tamakok
ngua lir.

2020 küm mezüngbuba
French Open nung asayaba
mapang quarter-finals tonga
asayaba sülen arishi küm 22
tain asayar ya taküm tajungba
asayatettsü imla asayadar.

Monupii/May 27, 2024
(Agencies): Board of Control
for Cricket in India (BCCI)
secretary Jay-i Hombarnü
sangdong ka ajanga, IPL
asayaba Stadium 10 prongla den
ano talila stadium asem indang
groundsmen aser curator tem
nem senpet agütsütsü ta
sangdongogo.

Indian Premier League
(IPL) team ajak indang home
venue ter prongla den talila
stadium asem ya Delhi Capitals
pur mezüngbuba asaya asem
asayaba Dr YS Rajashekar
Reddy ACA-VDCA
International Cricket Stadium,
Visakhapatnam, Punjab Kings
pur tatembangbuba asaya ana

asayaba Himachal Pradesh
Cricket Association Stadium,
Dharamshala aser Rajasthan
Royals pur asayaba Barsapara
Cricket Stadium, Guwahati lir.

"Parnok ya tetushi tangutsü
timba manguba staff tem lir,
shirnoki alibelem mesasai
tsüngsang mopung mejungaka
pitch tajung renemtsüba ajanga
asayamung kanga takok ngua
asaydaktsüogo," ta Shah-i X
ajanga lemsatep.

"Onoki kanga pelaba
temaitsü IPL venues 10 prongla
nung groundsmen aser curator
tem nem lakh 25 (ground shia)
agütsütsü aser talila ground
asem nem lakh 10 (ground shia)
agütsütsü. Nenoki kanga

bendanga agüja meranga
inyakba atema kanga pelar," ta
Shah-isa shisem.

Ita ana tepeyong asayaba
asayamung ya Deobar aonung
tembangogo, aser taküm IPL
final nung Kolkata Knight
Riders-i wicket ti agi Sunrisers
Hyderabad kokogo, koba
parnok asoshi iba asayamung
tasembenbuba akokba liasü.

Taküm IPL nung jurila
sempet agizükertem: Emerging
player of the season-Nitish
Reddy (SRH), Electric striker
of the season- Jake Fraser-
McGurk (DC), Game changer
of the season- Sunil Narine
(KKR), Perfect catch of the
season- Ramandeep Singh
(KKR), Purple cap- Harshal
Patel (24 wickets, PBKS),
Orange cap- Virat Kohli (741
runs, RCB), Most valuable
player of the season- Sunil
Narine (482 runs and 17
wickets, KKR), Fairplay award-
Sunrisers Hyderabad.

Coach-i ashiba agi, pai
asayar talila asem shimogo,
kechiyong Real Madrid pur
June 1 nü Borussia Dortmund
den Champions League final
asayatsü lir aser iba mapang
asayartem yirutsü akok.

"Champions League final
asayaba mapang mesüra
training agiba mapang
asayartem yirutsü akok aser iba
ajanga tebilemtsü
adokdaktsütsü," ta coach-i ashi.

Spain-i Euro asayamung ya
1964, 2008 aser 2012 küm
kokogo aser taoba asayamung
nunga tanabuba jenjang nung
tembanga liasü.

Taküm parnok iba
asayamung nung Group B nung
Italy, Croatia aser Albania den
asayatsü.

Euro nung masaya tsüngda
Spain team Andorra den June 5
nü aser Northern Ireland den
June 8 nü friendly asayatsü.

Euro 2024 atema Spain
team:

Goalkeepers: Unai Simon
(Athletic Bilbao), Alex Remiro
(Real Sociedad), David Raya

(Arsenal/ENG).
Defenders: Dani Carvajal

(Real Madrid), Jesus Navas
(Sevilla), Pau Cubarsi
(Barcelona), Robin Le
Normand (Real Sociedad), Dani
Vivian (Athletic Bilbao), Nacho
Fernandez (Real Madrid),
Aymeric Laporte (Al Nassr/
KSA), Alex Grimaldo (Bayer
Leverkusen/GER), Marc
Cucurella (Chelsea/ENG)

Midfielders: Rodri
Hernandez (Manchester City/
ENG), Martin Zubimendi, Mikel
Merino (Real Sociedad),
Marcos Llorente (Atletico
Madrid), Fabian Ruiz (Paris
Saint-Germain/FRA), Pedri,
Fermin Lopez (Barcelona),
Alex Baena (Villarreal), Aleix
Garcia (Girona)

Forwards: Alvaro Morata
(Atletico Madrid), Joselu (Real
Madrid), Nico Williams
(Athletic Bilbao), Dani Olmo
(RB Leipzig/GER), Lamine
Yamal, Ferran Torres
(Barcelona), Mikel Oyarzabal
(Real Sociedad), Ayoze Perez
(Real Betis).

Lamine Yamal Pau Cubarsi

BCCI-i groundsmen aser curators tem senpettsütsü

French Open: Jannik Sinner tanabuba round-i iogo

